
సౌగంధిక ప్రసవాపహరణము









నలకూబరుండు నంతకు మున్నె కలఁగి 1915

తొలగి వేదండంబు దుమికీపో నురికి

గురుదివ్య రథ మెక్కి. కోదండ మొకటి

ధరియించి ఘనగుణధ్వనిచేసి కదిసి

వరశరాసారముల్ వర్షించుటయును

కరిహరిరథ యోధగణములు గ్రమ్మి 
1920

అంతట జాంగలుం డతిమూర్ఛఁ దెలిసి

యంతకు గతి నట్టహాసంబు చేసి

పరువడి యేతెంచి పవనజు దాఁకి

సురు చిరాంబకముల సోనలు ముంచె

అడరి నియంతుఁ డత్యంత వేగమున 
1925

కడుసార్వభౌముఁ డగ్గరఁ జేర నేఁగి

మస్తకంబు కరంబు మహితాంగకములు

మ స్తరించుచు దువ్వి మదము గల్పించి

థైర్యంబు తమకంబు దర్పం బవార్య

శౌర్యంబు చలము రోషంబు దెప్పించి 
1930

పదరుచు గజరాజుపై నెక్కి నిక్కి

కదిసి భీమునిమీఁద గవియించుటయును

		 ఈ పేజీలో చివరి మార్పు 31 ఆగస్టు 2021న 16:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

